                                     DƏRİNLİYİN    ÖLÇÜLMƏSİ

    Su mənbələrinin hidroqrafik xüsusiyyətlərinin öyrənilməsi, çay nəqliyyatı və ağac axıdılması məsələlərində, suyun sürətinin və sərfinin ölçülməsi, hidrotexniki qurğuların lahiyyəsinin tərtib olunması işlərində dərinlik məlumatlarından geniş istifadə olunur.

    Suyun sərbəst səthindən şaquli istiqamətdə onun dibinə qədər olan məsafəyə  dərinlik  deylir.

    Axının dərinliyi həm onun ayrı-ayrı nöqtələrində və həm də onun en kəsik və uzununa profilləri boyunca ölçülə bilər.

   Dərinlik ölçmək üçün aşağıdakı cihaz və avadanlıqlardan istifadə olunur:

  a). Hidrometrik paya və lotlar;

  b). Avtomatik dərinlik ölçən exolotlar.

 Hidrometrik paya — uzunluğu 5-7 m, diametri 5-6 sm  və üzərində hər 10 sm-dən bir bölgüləri olan ağacdan ibarətdir, payanın aşağı ucuna çəkisi  0,5-1,0 kq olan metal başmaq taxılır. Başmaq ölçmə zamanı payanın suya batmasını, ucunun sınmaqdan və didilmədən qorunmasını təmin edir. Məcranın dibi çox lilli olduqda payanın lilə batması üçün aşağı ucuna diametri 15-30 sm olan disk bərkidilir. Paya suya salındıqdan sonra əvvəlcə o şaquli vəziyyətə gətirilir, sonra isə qeyd götürülür, xəta  2 %-dən çox olmur.

                İstifadə olunan lotlar iki cür — əl lotu və mexaniki lot — olur.

Əl lotu—çəkisi 2-5  kq olan metal yükə ilgəklə bağlanan kapron ip və ya yumşaq  metal trosdan  və ucuna  çəkisi  4,5 kq, uzunluğu  355  mm, diametri  56 mm olan metal yük bağlanır. Bu lotları vasitəsilə çaylarda 25 m, su anbarında isə 100 m-ə qədər dərinliyi ölçmək olar. Əl lotunun payaya nisbətən ölçmə dəqiqliyi az olur, çünki lotu suya salarkən axının təsirindən asılı olaraq onun ipi və ya trosu müəyyən qədər əyrilir.
Mexaniki lot  üç hissədən — lotu suya salmaq üçün istifadə olunan bucurqaddan, trosdan və yükdən ibarətdir.( “Neva” və “Luqa”).”Neva” bucurqadı lotu hidrometrik körpüdən  və “Luqa” bucurqadı isə onu qayıqdan suya salmaq üçün əlverışlidir. Hər iki lotun trosunun uzunluğu  22 m, yük qaldırma qabiliyyətləri isə uyğun olaraq 50 və 30  kq-dır.

    Bundan başqa  LM-046 bucurqadından isə gəmilərdən, pantonlardan və körpülərdən dərinlik ölçmək üçün istifadə olunur.

Hidrometrik bucurdqardiar: a). "Neva'”, b).“"Luq




     Avtomatik dərinlik ölçən exolotlarla  dərinliyin ölçülməsində əsas şərt titrəyici-şüalandırıcı hissədən ultrasələr impulsunu su səthindən məcranın dibinə yönəltmək və oradan əks olunub qayıdan impulsları isə titrəyici-qəbuledicidə qeyd etməkdən ibarətdir. İmpulsların göndərilməsi və qəbul edilməsi arasında olan vaxta görə dərinlik hesablanır.(  İREL, “YAZ”,”PEL-2”,”PEL-3” və s. cihazları).IREL cihazı vasitəsilə 20 m, “PEL-2” ilə 40 m, “YAZ” ilə 160 m və “PEL-3” ilə 200 m qədər dərinliyi ölçmək mümkündür.

